
     ᑐᓴᒐᒃᓴᖅ 
 

ᓄᓇᕗᑦ ᒐᕙᒪᖏᑦ ᓴᖅᑭᑦᑎᕗᑦ ᓄᑖᒥ ᓇᓗᓇᐃᒃᑯᑕᒃᓴᒥᒃ 
 

ᐃᖃᓗᐃᑦ, ᓄᓇᕗᑦ (ᕕᕝᕗᐊᕆ 17, 2000) - ᓯᕗᓕᖅ ᐹᓪ ᐅᑲᓕᖅ ᓴᖅᑭᑦᑎᕗᖅ ᓄᑖᒥᒃ ᓄᓇᕗᑦ 
ᒐᕙᒪᖏᑦᑕ ᓇᓗᓇᐃᒃᑯᑕᕆᓂᐊᖅᑕᖓᓂᒃ ᖁᕕᐊᓲᑎᖃᖅᑎᓪᓗᒋᑦ ᑲᖏᖅᖠᓂᕐᒥ ᑕᒫᓂ ᐅᓪᓛᖅ. 
 
“ᑖᒃᑯᐊ ᑎᑎᕋᐅᔭᓚᐅᖅᑐᑦ ᓄᑖᒥᒃ ᓇᓗᓇᐃᒃᑯᑕᕆᓂᐊᖅᑕᖏᓐᓂᒃ ᓄᓇᕗᑦ ᒐᕙᒪᖏᑦᑕ 
ᐅᖃᓕᒪᖃᑎᖃᓚᐅᖅᑐᑦ ᐊᒥᓱᓂᒃ ᓄᓇᕗᒥᐅᓂᒃ, ᐃᓱᒪᔪᓂᒃ ᑖᓐᓇ ᓇᓄᖅ ᐃᓗᓕᖃᕐᒪᑦ ᐱᔪᓐᓇᕐᓂᐅᔪᒥᒃ 
ᓴᙱᓂᐅᔪᒥᒃ ᐊᒻᓴᓄ ᐱᓕᕆᐊᖃᕈᒪᓂᖏᓐᓂᒃ ᑕᑯᒃᓴᐅᑎᑦᑎᔪᖅ ᐃᓄᖏᑦ ᓄᓇᕗᒥᐅᑦ, “ᓯᕗᓕᖅᑎ ᐅᑲᓕᖅ 
ᐅᖃᓚᐅᖅᑐᖅ,” ᐊᒻᒪᑦᑕᐅᖅ, ᑖᓐᓇ ᓇᓄᖅ ᓄᓇᕐᔪᐊᓂ ᐃᓕᑕᕆᔭᐅᓂᖅᐹᖑᖃᑕᐅᓯᒪᖕᒪᑦ 
ᐅᑭᐅᖅᑕᖅᑐᒨᖓᓂᖓᓂᒃ. 
 
ᓯᑕᒪᓂ ᓂᐅᖃᖅᑐᖅ ᓂᑯᕕᖓᓪᓗᓂ ᐊᐳᔾᔭᕆᒃᑐᒥ,  ᑭᖑᒧᑦ ᕿᕕᐊᖓᔪᖅ ᓂᕿᑦᓯᖅᑐᒧᑦ, ᐅᓪᓗᕆᐊᕐᔪᐊᒧᑦ.  
ᓂᕿᑦᓯᖅᑐᖅ ᐊᑐᖅᑕᐅᖃᑦᑕᖅᓯᒪᖕᒪᑦ ᑐᑭᒧᐊᒍᑕᐅᓪᓗᓂ ᐃᖏᕐᕋᔪᓄᑦ, ᐃᓚᐅᑎᑕᐅᖕᒥᔪᖅ 
ᑎᑎᕋᐅᔭᖅᓯᒪᓂᐊᓂ ᓄᓇᕗᑦ ᓴᐃᒪᑎᖓ ᐊᒻᒪᓗ ᐊᓇᐅᑖᓘᑉ. 
 
“ᑖᓐᓇ ᓇᓗᓇᐃᒃᑯᑕᖅ ᑎᖑᒥᐊᖅᑐᖅ ᐊᒥᓱᓂᒃ ᐊᔾᔨᐅᖏᔾᔪᑎᑦᑎᓐᓂᒃ, “ ᐸᓐᓂᖅᑑᒥ ᑎᑎᕋᐅᔭᖅᑎ ᐋᓐᑐᕈ 
ᖄᐱᒃ ᐅᖃᓚᐅᖅᑐᖅ.  “ ᑖᓐᓇ ᓇᓄᖅ ᐊᐅᓚᔪᖅ, ᓅᑉᐸᓪᓕᐊᓪᓗᓂ ᓯᕗᓂᒃᓴᒧᑦ.  ᑖᓐᓇ ᓇᓄᖅ 
ᓅᑉᐸᓪᓕᐊᑎᓪᓗᒍ ᓯᕗᓂᒃᓴᒧᑦ, ᑭᖑᒻᒧᑦ ᕿᕕᐊᖅᓯᒪᓪᓗᓂ ᓇᓗᓇᐃᖅᓯᔪᖅ ᐱᖅᑯᓯᑐᖃᖏᓐᓂᒃ ᐃᓄᐃᑦ 
ᐃᓅᔾᔪᑎᒋᕙᓚᐅᖅᑕᖏᓐᓄᑦ ᐊᒻᒪᓗ ᐃᓕᓴᐃᓯᒪᓂᖏᓐᓄᑦ ᐃᓐᓇᒻᒪᕆᖁᑎᕗᑦ.” 
 
ᒪᓕᒐᓕᐅᖅᑎᐅᖃᑕᐅᔪᑦ ᐊᒻᒪᓗ ᓄᓇᓕᖕᓂ ᐃᓕᓐᓂᐊᖅᑏᑦ ᐃᑲᔪᖅᐳᑦ ᖁᕕᐊᓲᑎᖃᖅᑎᓪᓗᑕ 
ᓴᖅᑭᑎᑕᐅᓂᖓᓂᒃ ᑕᒡᕙᓂ ᒫᓂ ᐅᓗᔪᖅ ᐃᓕᓐᓂᐊᕐᕕᐊᓂ  ᑲᖏᖅᖠᓂᕐᒥ.  ᐃᓕᓐᓂᐊᕐᕖᑦ ᐊᒻᒪᓗ 
ᐋᓐᓂᐊᖃᕐᓇᖏᑦᑐᓕᕆᔩᑦ ᓄᓇᕗᓕᒫᒥ ᓴᖅᑭᑦᑎᒋᕗᑦ ᒥᑭᔫᑎᓂᒃ ᓄᑖᓂᒃ ᓇᓗᓇᐃᒃᑯᑕᕐᓂᒃ, ᑕᒪᓐᓇ 
ᓄᓇᕗᓕᒫᒥ ᖁᕕᐊᓲᑕᐅᔪᖅ. 

